
Selina Gasparin – pioniera dal biatlon
Cun gudagnar argient als gieus olimpics d’en-
viern il 2014 a Sotschi, ha la biatleta Selina
Gasparin scrit istorgia da sport en Svizra.

Quai che ha cumenzà be per casualitad,
cun trenar suletta e cun sajettar sin ina
schiba provisorica al’entrada da la Val
Roseg en l’Engiadina, è daventà grond,
fitg grond.Al campiunadi svizzer da biat-
lon l’entschatta d’avrigl a Realp ha Selina
Gasparin dentant prendì cumià e terminà
la carriera.Quai en «knickerbockers», skis
e fists da lain e cun ina buis ch’è daditg
ord moda.

